МЕДИАКОММУНИКАЦИЯ НЕГІЗДЕРІ  ДӘРІС КОНСПЕТІСІ

«Медиа»  туралы түсінік.

Медиа журналистика -бірнеше мүмкіндіктерді біріктіретін, мәтіндік мазмұннан бөлек аудио, видео, фото және анимациялық қосымшалар негізінде ақпарат тарату. Қазір бұқаралық ақпарат құралдарын екіге бөліп қарастыруға болады. Олар: 1. Дәстүрлі бұқаралық ақпарат құралдары 2.Жаңа медиа. 
Медиа-коммуникация теориясының Торонталық мектебінің негізгі термині. Бұл латын medium-ден құралған көпше түрі, "орташа" немесе "делдал"деп аударылады. Күш немесе кез келген басқа әсер берілетін субстанцияны білдіреді, негізінен спиритулизм және бірқатар рухани-эзотериялық практикалар контекстінде пайдаланылады.
Қазіргі заманғы контексте медиа-белгілі бір түрдегі ақпараттық хабарламаны нақты тұтынушыға беру үшін қызмет ететін технологиялық құралдар мен коммуникация тәсілдерінің барлық жиынтығын қамтитын кең түсінік: мәтін, музыка, сурет. Әдетте медиатекст, массмедиа, медиакеңістіктік, медиакеңістіктік, медиакеңістіктік, медиадеректер, медиасабайланыс, медиасөзге тәуелділік, жаңа медиа, альтернативті медиа, Әлеуметтік медиа және т.б. сияқты күрделі сөздердің бір бөлігі бола отырып, медиа терминін дербес пайдаланбайды. Олар, өз кезегінде, коммуникациялардың әсер ету салалары мен ерекшеліктерін туындатады

«Коммуникация аатуының мағызы мен мәні туралы түсінік

Бүгін коммуникация түсінігі, ұйымдардағы ақпараттық ағындардың құрылымы жайлы, ақпарат қалай қалыптастырылып, мақсатты аудиторияға қалай жеткізілетіні туралы сөз қозғаймыз. Коммуникацияның негізгі анықтамасы – бұл мәліметтің бір немесе бірнеше байланыс арналары арқылы хабар берушіден қабылдаушыға жеткізілу процесі. Коммуникацияның мәні – сіз үшін де, өзіңізбен қарым-қатынастағы адамдар үшін де пайдасы бар мәліметпен алмасу. Мұндай алмасу әрқалай жүзеге асырылуы мүмкін. Мәселен, досыңызға сағаттың неше болғанын айту қарапайым тиімді ақпаратпен бөлісуге жатады. Іскерлік келісімге қол қою да тиімді мәліметпен алмасудың мысалы және қабылдаушы хабар берушінің ойында болған мәліметті дұрыс қабылдамаған сәтсіздіктер де осыған жатады. Мысал ретінде оқырмандардың аса күрделі тілмен жазылған мақала авторын түсінбеуін келтіруге болады. Тиімді коммуникация компания мен мүдделі жақтардың барлығының, яғни клиенттер, қызметкерлер, акционерлер, серіктестер, қоғам және жалпы әлем арасындағы байланысты нығайтады. Коммуникацияңыз барынша тиімді болуы үшін оның пайдалы, қысқа да нұсқа және нанымды болатынына айрықша көңіл бөліңіз. Атап айтқанда: Маңызы бар мәлімет беріңіз. Берілген ақпарат арқылы қабылдаушылар олардан күтіле-       тін әрекетті орындай алатын немесе компанияның жаңа саясатын түсіне алатындай болуы керек. Көмескі ойлармен емес, фактілермен бөлісіңіз. Нақты тілмен жеткізіп, анық, нанымды, дұрыс және әдеп нормасына сай мәліметтерді беріңіз. Пікіріңізді қолдауға тиімді дәлелдер келтіруге дайын болыңыз. Мәліметті қысқаша тиімді формада беріңіз. Қысқаша мәлімет беру басқа адамның уақытын бағалай білетініңізді көрсетеді. Сонымен қатар, бұл жағымды жауап алу мүмкіндігін арттырады. Күрделі тақырыптарды түсіну барынша оңай болатындай жеткізіңіз. Жаңа қызметкерлерді үйретсеңіз де, инвесторлардың назарына бизнес-жоспар ұсынсаңыз да, күрделі тақырыпты қарапайым сөздермен жеткізе білу өте маңызды. Не күтетініңізді және міндеттерді анықтаңыз. Нақты аудиториядан белгілі бір жауап алу  үшін хабарлама құрастырыңыз. Қажет болған кезде, аудиториядан не күтетініңізді, оларға қандай қызмет немесе көмек көрсете алатыныңызды атап кетіңіз. Бұлтартпас дәйектеме мен мінездемелер ұсыныңыз. Стейкхолдер сіз қалағандай жауап беретін болса, қандай артықшылыққа ие болатынын атап көрсетіңіз.

Меддиакоммуникация: оның тарихы жэәне даму кезеңдері

Жалпы коммуникациялық байланыстың тарихи формаларының қалыптасу кезеңдері бүгінгі күнге дейін әркелкі орын алып отырған. тілдің, яғни сөйлеу өнерінің пайда болған кезеңін — бірінші, яғни алғашқы коммуникациялық төңкеріс деп, жазу өнерін — екінші төңкеріс, Гуттенбер баспа станогы пайда болған кезеңді — үшінші, электронды коммуникацияның, телеграф, радио, телевидениенің, компьютердің қолданысқа енген кезеңін көп ғалымдар — төртінші революциялық кезең деп атайды. 
Жоғарыда айтып өткен төртінші революцияға тән ерекшеліктер адамдар үшін дәстүрлі медиадан тысқары шығып, қоғамдық импульс калыптастыруға орасан мүмкіндік тудырды. Бұл кезеңді ғылымда «медиалық коммуникация» деп атайды. Демек, ендігі кезекте медиа ақпаратты «өндіруші» мен «тұтынушы» болып бөлінбейді. Себебі, жаңа коммуникация жетістіктері кез келген тұлға үшін тиісті деңгейде жағдай жасап отыр. Оның айқын дәлелі масс медиадағы — интерактивтілік. Интерактивтілік пен ашықтық медиаиндустриядағы монополияның жойылуына ықпал болды. Адамдар өз алдына таңдау жасап, «ақпарат орталығы» ретінде қызмет ете алатын дәрежеге жетіп отыр.
Демек, мультимедиялық байланыс жүйелері — ақпаратты тез арада бере алатын, ақпараттық қоғам келбетін түбегейлі өзгертетін, жаңа өркениеттің қалыптасуына ықпалдасатын бағыт ретінде дамып келеді. Дегенмен, журналистиканың әлеуметтік мақсаттары да, қоғамдағы рөлі де, атқаратын қызметі де сол қалпында. Журналистика қоғам айнасы ретінде қызмет етуін жалғастыра береді. Мұндағы басты өзгеріс, автор мен қоғам арасындағы байланыстың, ақпарат тарату жолдарының өзгеріске ұшырағандығында. Ал, мұның барлығы ең алдымен, әлеуметтік желі, интернет әлемі арқылы жүзеге асатыныдығы белгілі.

                                                 Қазақстандағы медиа түрлері

	
	 


Коммуникация құралдары ғасырлар бойы қарыштап дамып, бұдан зор интернет жылдамдығымен ақпарат тарату мүміндігі туғалы тұр.  Он бесінші ғасырда кітапты, он алтыншы ғасырда газетті, он жетті ғасырда журналға қолымыз жетті. Одан бері келе жиырмасыншы ғасырда радио мен телевизияның біржолата ғаламды бағындырғаны да толқыныс тудырды. Ендігі кезекті жиырма бірінші ғасырдың өзі Интернетті сыйға тартты. Бұл үдерісті Қазақстанға кеш келмеді. Уақытында, заманның талабына сай сәтте келді. Бұл оқиға еліміздің журналисткиасының өнімділігі мен пәрменділігін арттырып, медианың сан қырын үйретті.  Қолда бар алтынның қадірін біліп, оны қарай дамытсақ, дамыған  елдердің журналистикасынан қалыспайтын түріміз бар. Сонау көне түркі жазуларынан бастау алған, заман көшінен бір қалмай келе жатқан еліміздің өскелең ұрпағы қазақ журналистикасын әлі де дамытатынына сенемін. Қазақтың ғаламтор журналистикасы егемендіктің еңселі жылдарында, яғни, 1995 жылдан қалыптасып келеді.  10 жыл ішінде отандық интернет желісі –  Қазnet-тің үлкен бір бөлігіне айналды десек, қателеспеспіз. Бұл біздің – жеңісіміз бен абыройымыздың асқақтауы.  Қазnet-тің жанданып, оның жаңа арналары ашыла түсті. Дәстүрлі арнадан заманауи мәтін жазу ісіне кірісті. Қазақтілді контенттер көбейіп, аудиовизуалды хабарлар кеңінен таратыла бастады. Ғаламтор ақпарат ағынының тиегін ағыта отырып, ғаламдық кеңістіктің сан қилы салаларын қамтыды.  Жаңа медиа жиырмасыншы ғасырдың ширегінде фильмдер, сурет пен музыка, ауызекі және жазбаша тілдің басын біріктірді. Мәдениет пен өркениеттіліктің басын біріктіріп сауатты сапалы контенттерді тудырды. Жаңа медианың бір жақсы қыры – әлемнің кез келген нүктесінен тұрып тілшілеріміз тікелей эфир арқылы шынайылықты жеткізе білді. Оның тағы бір артықшылығы – мұрағатта еркін сақталып оны кез келген уақытта әрбір адамның көруіне боалтын еді. Сондай-ақ интернет журналистиканың арқасында  ақпаратты тура сол күйінде ешбір түзетусіз беру  еркіндігі де берілді. Әсіресе бұл тұрғыда ютуб желісіндегі түрлі контенттерді алар болсақ, оларды сөз бостандығы мен сатира кеңінен қолданылады.

Елдегі радиохабарлардың бүгінгі жағдай

Қазақстанда радионың пайда болуы мен дамуы Кеңес Одағы кезеңіне тұспа-тұс келді. 1921 жылы 1 қазанда сол кездегі Қазақ АССР-інің астанасы Орынбор қаласында алғаш рет радио хабарлары тарала бастады. Бұл күн Қазақстанда радионың ресми туған күні болып саналады. Алғашқы хабарлар Қызылорда мен Қостанай арасында жүргізілген радиоэфирден тұратын еді. Сол кездегі радиохабар тарату екі негізгі функцияны атқарды: ақпараттық және мәдени-ағартушылық.
1931 жылы Алматыда алғаш рет радио хабарлары эфирге шығып, хабар тарататын жаңа студиялар ашылды. Сол кезде бұл студиялар негізгі ақпарат көздерінің бірі ретінде танылып, халыққа білім беру, мәдени-ағартушылық және жаңалықтар тарату жұмысына белсенді кірісті. Радио қалалардан ауылдық жерлерге де тарала бастады. Осылайша, ауыл халқын ақпаратпен қамтамасыз етудің жаңа кезеңі басталды. 1991 жылы Қазақстанның тәуелсіздік алуы радионың жаңа кезеңіне леп берді. Мемлекет өзінің ақпараттық кеңістігін құрып, бұрынғы идеологиялық қысымнан босап шықты. Ол өзінің ақпараттық саясатын қалыптастырып, отандық радиохабар тарату жүйесін жетілдіруді бастады. Қазақ радиосы ұлттық ақпарат тарату құралдарының бірі ретінде өзінің рөлін нығайтты. Тәуелсіздік жылдарында радионың рөлі ақпараттық тәуелсіздік пен мәдени ұлттық бірегейлікті қалыптастыруда маңызды болды. Қазақ тілінде ғана емес, басқа да тілдерде жаңа радиостанциялар пайда болды. Бұл еліміздің этникалық және мәдени әртүрлілігін көрсетті.
Тәуелсіздік алғаннан кейін көптеген жаңа радиостанция пайда болды. Солардың қатарында «Шалқар» ұлттық радиосын ерекше атауға болады. Бұл радио қазақ тілінде хабар таратып, ұлттық құндылықтарды, мәдениетті насихаттаумен айналысады. Радионың жаңғыруы техникалық тұрғыда ғана емес, мазмұндық жағынан да жүзеге асты. Жеке радиостанциялар мен коммерциялық хабар тарату нарығында орнығып, радио саласының бәсекеге қабілеттілігін арттырды.
1990 жылдары нарықтық экономикаға көшу радио саласына да әсерін тигізді. Коммерциялық радиостанциялар пайда болып, олардың кейбірі музыкалық бағдарламаларға, басқалары ақпараттық-сараптамалық хабарларға басымдық берді. Радиостанциялардың саны артып, олардың бағыты мен мақсаттары да түрлене бастады. Мәселен, «Шалқар» радиосы ұлттық мәдениет пен дәстүрді насихаттаумен айналысса, «Европа плюс Казахстан» сияқты радиостанциялар заманауи музыкалық және көңіл көтеру бағдарламаларын тыңдармандарына  ұсынды
Бүгінде Қазақстанда радио саласы үлкен өзгерістерге ұшырады. Дәстүрлі радио әлі де өз өзектілігін жоғалтпады. Жаңа технологиялардың пайда болуымен интернет-радио, подкасттар сияқты заманауи форматтар танымалдылыққа ие болуда. Радиода қазіргі форматтары арқылы халықты ақпараттандырумен қатар, жаңа мазмұндық мүмкіндіктер де туындады.
Бүгінгі таңда радио әлі де маңызды ақпараттық және мәдени құрал болып табылады. Дегенмен, заманауи технологиялардың дамуы радионың кейбір дәстүрлі қызметтерін өзгертуге мәжбүр етті. Интернет пен мобильді құрылғылардың кең таралуы радионы тыңдау форматтарын өзгертті. Қазіргі кезде интернет-радио, подкасттар және стримингтік қызметтер радио саласына жаңа мүмкіндіктер алып келді. Бұл жаңа форматтар радиоға аудиториясын кеңейтуге, әрі заманауи қажеттіліктерге сай болуға мүмкіндік береді.
Қазақстандағы ең танымал радиостанциялар қатарына «Қазақ радиосы», «Шалқар», «Европа плюс Казахстан», «Ретро FM» және «Русское радио» жатқызуға болады.  Бұл радиостанциялар әртүрлі аудиторияларға бағытталып, түрлі жанрларда хабар таратады. Сондай-ақ, цифрлық технологиялардың дамуы арқылы радионың қолжетімділігі де артты. Бүгінде радионы интернет арқылы тыңдау мүмкіндігі бар. Бұл шекарасыз ақпарат таратуға жол ашты десек болады.
2023 жылдың қазан айында эстранданың танымал жұлдызы Мейрамбек Беспаев «Аспан FM» радиосын ашқан еді. Радио «98.9» әуе толқынында шығады. Әнші радио ашу бала арманы болғанын жасырмады. 
6- ДӘРІС
Республликалық арналардың бүгінгі концепциясы
Қазіргі электронды ақпарат құралдары туралы сөз қозғағанда, оның өткен ғасырдың соңынан бергі уақытта қандай саяси идеологиялық және техникалық өзгерістерді бастан кешіргенін байыптап алу керек. Өйткені, өткеніңді зерделемей, бүгінің мен ертеңіңді дұрыс таразылай алмайсың. Біздің ойымызша, телевидение ХХ ғасырдың 1989-1990 жылдарында идеялық және шығармашылық жаңаруға талпына бастады. Осы тұста жариялылықтың күшіне енуі тележурналистерге кеңестік тар идеологияның шеңберінен шығып, ұлттық мүдде туралы айту, ойды ашық білдірудің халықаралық ақпараттық тәжірибелерін баяу да болса игеру, қоғамдық пікірмен есептесу секілді қадамдарға баруға мүмкіндік туғызды. Ел экраннан ақиқат іздей бастады. 1990-1992 жылдары осы үрдіс белең ала келе «тәуелсіз арна» деген бізге мүлде беймәлім ұғымды қоғамдық-идеологиялық айналымға енгізді. Мемлекеттік телерадионың ықпалы төмендеп, сол жылдары пайда болған «КТК» секілді тәуелсіз арналардың беделі күрт өсті. Олар жаңалықтарды жедел және жиі бере білуімен, сол тұстағы саяси-экономикалық өзгерістерді батыл сынай алуымен дараланды. Сонымен бірге Батыстың дөрекі, арсыз өнімдерін талғамсыз жамыратып жіберді.  Шет елдердің бұқаралық ақпарат құралдары республиканың рухани әлеміне лицензиясыз емін-еркін ене бастады. Дамыған елдерде телевидение түрлі оңтайлы реформаларды сәтті жүзеге асырып, шын мәніндегі төртінші билікке айналған тұста еліміздегі мемлекеттік электронды ақпарат құралдары өзінің тарихындағы ең қиын кезеңде тұрды. Сол кездегі тележурналистер үшін халықаралық айналымға баяғыда түскен «ақпараттық қоғам мен демократия», «ақпараттық технологияның жаңа буыны», «ақпараттың әлемдік сананы қалыптастырып орнықтыруы» тәрізді ұғымдар мүлде жат болатын. Кеңестік кезеңнен қалған ескі телетехникаға ие, халыққа ақпарат ұсынудың әбден көнерген жанрларына ғана бейім, кенжелеп қалған режиссураны өзгертуге қабілетсіз ұжымдар шығармашылық дағдарысқа ұшырады. Сол тұста олардың үлгі алатын мектебі де жоқ еді. Бірен-саран жаңа ізденістердің жүзеге асуына ескірген құрал-жабдық пен жұтаң материалдық база мүмкіндік бермеді. Осындай ақпараттық күрделі кезеңде жағдайды бірден болмаса да біртіндеп жақсарту қажет еді. Республиканың ақпарат саласын жетілдіру міндеті жүктелген мемлекеттік органдардың жұмысына Президенттің тікелей араласуына  тура келді.

Қазақ баспасөзінің тарихы және даму кезеңдері
 Қазақ халқы XIX соңы мен XX ғасырдың басында жаңа тарихи кезеңдерге қадам басты. Алғашқы қазақ кітаптары, ұлттық баспасөз құралдары, жаңаша мектептер пайда болып, ұлттық қозғалыс қалыптасты. Ресей түркілері арасында жалпыласқан қоғамдық-cаяси және ағартушылық қозғалыс «Жәдитизімнен» қазақ қоғамы да қағыс қалмады. Қазақтар арасында да жәдиттік бағыттағы ағартушылық қозғалыс барынша өркен жайып, алаш идеясы өрістеді. Ұлтты ең алдымен ағартушылық һәм іскерлік жолға салу басты бағыт болды. Халықтың сана сезімі мен ұлттық мәдениетті көтере отырып теңдік пен еркіндікке жетуге тырысты. Бұл жолда, бұл бағытта қазақтың тұңғыш баспасөздерінің атқарған міндеті өте пайдалы болды.
Қазақ баспасөз тарихының бастауы XIX ғасырдың екінші жартысында Ташкентте шыққан «Түркістан уалаяты» газеті (1870-1882) мен Омбыдан шығып тұрған «Дала уалаяты» газетінен (1888-1902) бастау алады. Бұл екі газет те патша үкіметінің жергілікті басқару органдары арқылы шығып тұрған басылым еді. Сондықтан да мұнда көбінесе үкімет қаулылары жергілікті ұлт тілдеріне аударылып жарияланып тұрды. Газеттің кей сандарында өлке тарихына қатысты құнды жазбалар да кездеседі. 1905 жылы бірінші орыс төңкерісінен соң, баспасөз еркіндігін пайдаланған қазақтар 1907 жылы Троицкі қаласында Хайым Шомылов Сасновский, Жетбісбай Андреев, Ешмұхамед Имамбаев басшылығымен «Қазақ газеті» атты газет шығып, бірнеше саны басылған соң тоқтайды. 1907 жылы наурызда Петербург қаласында Ғабдрашид Ибраһимов пен Дума депутаты Шәймерден Қосшығұлов жетекшілігімен «Серке» атты 15 күнде бір шығатын газет басылады. Бірнеше саны шыққан соң «Серке» газеті һәм онымен қанаттас татардың «Улфат» газеті де цензурамен жабылып, таратылған сандары полиция тарапынан тәркіленеді. Тек, 1911 жылы шыққан қазақтың тұңғыш журналы «Айқап» және Ордада шыққан «Қазақстан» газетінің ғұмыры ұзақтау болды.
Бүгінде қазақ газеттері қарыштап дамып келеді

Цифрлік медиа шежіресі және бүгінгі трендтер. 
Цифрлық медиа – сандық технологиялар арқылы таралатын кез келген ақпараттық контент. Бұған онлайн жаңалық сайттары, әлеуметтік желілер, блогтар, подкасттар, бейнежазбалар және тағы басқа форматтар жатады.Цифрлық медиа қоғамдағы коммуникация форматын өзгертіп отыр. Қолданушы тек ақпарат тұтынушысы емес, сонымен қатар оның таратушысы болып табылады. Бұл демократиялық пікір алмасуға жол ашқанымен, жалған ақпарат пен манипуляцияның да таралуына мүмкіндік береді. Дәстүрлі медиа (газет, радио, теледидар) цифрлық ортаға бейімделіп келеді. Көптеген дәстүрлі БАҚ өз сайттарын, әлеуметтік желідегі парақшаларын дамытып, мультимедиялық контент жасауда. Бұл процесс «медиаконвергенция» ұғымымен сипатталады – яғни әртүрлі медиа платформалардың бірігуі.
Цифрлық медианың жылдам дамуы ақпараттық сауаттылық мәселесін туындатты. Қоғам мүшелерінің медиамәтінді талдай білуі, фейк жаңалықты ажыратуы, дереккөздерді тексере алуы маңызды. Сонымен қатар киберқауіпсіздік, авторлық құқық, жеке деректерді қорғау сынды проблемалар өзекті бола түсуде.Цифрлық медианың болашағы жасанды интеллект, нейрожелі және метавселенің дамуымен тікелей байланысты. Жаңа технологиялар медианың мазмұны мен форматын одан әрі өзгертіп, интерактивті және жеке тұлғаға бейімделген ақпараттық кеңістік қалыптастырады. [1]
XXI ғасыр – цифрлық технологиялар ғасыры. Бұл кезеңде ақпаратты өндіру, тарату және тұтыну тәсілдері түбегейлі өзгерді. Бүгінгі таңда интернет, әлеуметтік желілер, онлайн платформалар дәстүрлі медиа құрылымдарын қайта қарастыруға мәжбүр етуде. Цифрлық медиа – тек ақпарат көзі ғана емес, қоғамдық пікір қалыптастырудың, саяси, экономикалық, мәдени ықпал етудің маңызды тетігіне айналды.
Цифрлық медиа – сандық технологиялар арқылы таралатын кез келген ақпараттық контент. Бұған онлайн жаңалық сайттары, әлеуметтік желілер, блогтар, подкасттар, бейнежазбалар және тағы басқа форматтар жатады. Оның басты ерекшеліктері:
Саясатта – саяси науқандар мен қоғамдық қозғалыстардың ұйымдастырылуына, халықтың пікірін жедел таратуға мүмкіндік береді (мысалы, Араб көктемі немесе азаматтық белсенділік формалары);
Білім беру саласында – ашық онлайн курстар, видеодәрістер, ғылыми контенттің таралуын қамтамасыз етеді;
Мәдениет пен тілге ықпалы – жаңа мәдени трендтер мен жастар сленгінің қалыптасуына әсер етеді, ұлттық тіл мен дәстүрдің цифрлық кеңістікте қалай сақталатыны – өзекті мәселе

Меди принциптерінің бірі- медиконтент жайлы түсінік 
Отандық медиа нарыққа өлшем жасалып жатыр. Яғни, медиа тұтынушыларды көбінесе қандай контенттер қызықтырады және оны қайдан тауып қарайтыны анықталмақ.
Біз үшін халықты қандай медиа контент қызықтыратыны және оны қайдан қарайтыны маңызды. Осы орайда біз медиаөлшеу жүргізуді қолға алдық. Мақсат – медиа тұтынушыларды не қызықтырантынын анықтау. Оның ішінде қала мен ауыл жұртын қандай ресурстар қызықтыратыны да ескіреледі. Әрине бұл жаңашылдық емес. Медиа нарықта өлшем түсінігі бұған дейін де бар. Біздің міндет медиаөлшемді ашық түрде жүргізіп, қолжетімді ету. Және оған қатысушылардың санын арттыру. Яғни халық қандай медиа контентті қарайтынын түсіну. Айта кететін жайт, бұл бастама еліміздің медиа, жарнама нарығын бақылауды немесе тексеруді көздемейді.
Медиаөлшем тек телевидение саласында емес, сонымен қатар интернет қауымдастық мен әлеуметтік желілер бойынша да жүргізіледі. Сайттарда көбінесе қандай тақырыптар оқылады немесе желіде не туралы видеолар жиі қаралады оғанда өлшем жасалады. Яғни еліміздің бүкіл медиа нарығына өлшем жүргізіледі. Қазіргі уақытта өлшем телевидение саласы бойынша жүріп жатыр. Оның барысы мен нәтижесі министрліктің ресми сайтына жарияланады. Ал интернет медиа нарығына өлшем жүргізу келесі жылы қолға алынады. Оның қорытындысы да онлайн түрде қолжетімді болады.

Медиаканалдар және олардың ролі
 Жыл сайын әлем бойынша онлайн медиа-басылымдар мен газет, журналдардың электрондық үлгілерінің саны өсуде. Телевизиялық компаниялар мен радиостанциялар, желілік ақпараттық және жарнамалық агенттіктер де интернетті өз дәрежесінде қолданып келе жатыр. БҰҰ Бас хатшысы болған Кофи Аннан атап өткендей, қазіргі таңда дамыған елдер халқының көп бөлігі дәл осы ақпараттық қызметтер мен ақпараттық технологияларды ұсыну саласында жұмыс істейді. Әлеуметтік жүйелердің дамуына байланысты қолданушылар аудиториясының пікірін қалыптастыру, олардың ойымен санасу қалыптасып келеді. Ақпараттық және компьютерлік технологиялардың дамуы коммуникациялық процестердің деңгейі мен сипатын, қазіргі адамның ойлау қабілетін түбегейлі өзгертті десек қателеспегеніміз болар. Мысалы, шамамен 20 жыл бұрын Эстония мемлекеті цифрлық трансформацияны қолға алған болатын. Ал қазір бұл елдің мемлекеттік мекемелерінің 99%-ы онлайн жүйеде барлық адамдар үшін қолжетімді. Тіпті, медициналық карталар ғаламторға жүктеліп, пациент тек желіні қолданып-ақ дәрігерден рецепт алып, диагнозын біле алады. Осының арқасында эстондықтар әр жыл сайын 5 күнін үнемдеп, дәрігерге қаралу үшін артық кезекке тұрмайды. Ал бұқаралық ақпарат құралдары жүйесінде миллиондаған адамдар үшін маңызды ақпарат көзі әрі тез жаңалық тарататын интернет ресурстағы онлайн журналистика жылдам дамып келе жатқаны сөзсіз.
Материалдар тек басылым беттеріне ғана емес, газет пен  журналдардың электрондық нұсқалары үшін де әзірленеді. Бірақ ол үшін ақпараттық агенттіктің журналисті жаңалықты жазудан бөлек, біріншіден, веб- кореспонденттің, веб-редактордың, веб-сарапшының және қосымша веб-дизайнердің қызметтерін жете түсініп, ерекшеліктерін аңғарып, кәсіби машықтануы тиіс. Соңғы уақытта қоғамда блогерлік қызмет аса танымалдылыққа ие болып отыр. Сондықтан, интернет журналистиканың жаңа бағыты- журналист- блогерлік пайда болды

10-ДӘРІС
Медиа мен аудитория арасындағы байланыс туралы.

 Бүгінгі таңда медиа саласы қарқынды түрде цифрландыру дәуіріне қадам басты. Бұл процесс журналистика мен бұқаралық ақпарат құралдарының қызметін түбегейлі өзгертті. Ақпараттың таралу жылдамдығы, қолжетімділігі және мазмұнның алуан түрлілігі бұрын-соңды болмаған деңгейге жетті. Бірақ бұл өзгерістер медианың қоғамдағы рөлін күшейте отырып, жаңа қиындықтарды да ала келді. Медиа цифрландырудың басты ерекшеліктері
    1.    Ақпараттың жылдам таралуы
Бұрын жаңалықтарды газет немесе теледидардан күту керек болса, қазір оқиға болған сәтте-ақ әлеуметтік желілер арқылы ақпарат қолжетімді. Мысалы, төтенше жағдайлар немесе саяси өзгерістер туралы хабарлар Twitter, Telegram сияқты платформаларда бірнеше минутта таралады.
    2.    Аудиториямен өзара әрекеттесу
Цифрландыру медиа мен аудитория арасындағы байланыс форматын өзгертті. Қазір оқырмандар мен көрермендер тек ақпарат тұтынушысы емес, пікір қалдыру, бөлісу және талқылау арқылы медиа контенттің таралуына тікелей әсер етеді.
    3.    Мультимедиалық мүмкіндіктер
Заманауи медиа фото, видео, инфографика және интерактивті карталар сияқты құралдарды қолдану арқылы ақпаратты көрнекі әрі түсінікті етіп жеткізеді. Бұл күрделі тақырыптарды да аудиторияға оңай түсіндіруге мүмкіндік береді.

	
 
	 


11-ДӘРІС
Медиаақпарат эффектісінің нәжижесімен танысу. 
Біз жоғарыда айтқан ақпарат құралдары арқылы адам күніне қанша ақпарат алатынын білу үшін, 2020 жылы орташа есеппен күн сайын қанша дерек пайда болғанын қарап көрейік. Бұл сан күніне 2,5 квинтиллион байтты құраған. Квинтиллион деген сан мөлшерін бірінші рет көріп тұрсаңыз, жалғыз емессіз. Салыстырып көру үшін 18 нөлі бар екенін айта кетейік. Әрине, осы секілді адам күніне, секундына қанша ақпарат өңдейтінін көрсететін толып жатқан өзге де статистиканы келтіре беруге болады.
Десе де, үй мен жұмыстың арасының өзінде қанша нәрсе көріп, қанша ақпарат оқитыныңызды өзіңіз де біліп отырсыз. Ол мәліметтің барлығына зер салып қарау міндетті емес, миыңыз өзі қабылдап өңдей береді, ал жадыңыз сақтай береді. Бұл ақпараттарға ортақ бір нәрсе бар, ол – авторының болуы. Кез келген ақпаратты таратарда белгілі бір себептің болатынын есте ұстау керек. Ал сол себепті түсіне білу – медиасауаттылықтың негізі.
Бізді қоршаған дижитал заманда ақпараттың қайдан, қандай мақсатпен шыққанын, қаншалықты сенімді екенін анықтау одан сайын қиындай түсті. Дегенмен, мойындағымыз келсе де, келмесе де, бұл бүгінгі күннің ең маңызды қабілеттерінің біріне айналды. Қоршаған ортаны енді танып-біліп, дүниетанымы қалыптасып келе жатқан, болашақта толығымен технология дәуірінде өмір сүретін балаларға бұл, тіпті, өзекті. Медиасауаттылықты балаларды ақпараттан қорғау деп түсінуге әсте болмайды. «Баланың миын улайтын контент көрсетпеймін» деген желеумен теледидарды өшіріп, интернетті шектейтін ата-ананың әрекетімен ақпаратты айыра алатын ұрпақ тәрбиелеудің арасы жер мен көктей.
Медиасауаттылық анықтамаларында бірінші мән беретін нәрсе – адамның сыни ойлай білу қабілеті. Бұл шетінен барлығын сынау емес. Сыни ойлай білетін адам біржақты пікірден аулақ болады, кез келген ақпаратты түрлі ракурстан талдай біледі. Бұл – негізі мектеп жасында қалыптасатын машық. Батыс елдерінде білім алған отандастарымыз біздің білім беру бағдарламамыз осы жерде ақсайтынын жиі алға тартады. Ата-ананың, ұстаздың, не өзінен жасы үлкен адамның айтқанын өздігінен саралап, жеке пікірін білдіру – бұрыс не тәрбиесіздік емес. Кішкентайынан кез келген айтылған нәрсені сұраққа алып, шамасы келгенше талдай білетін балалардың уақыт өте келе сыни ойлау қабілеті қалыптасады. Міне, осы машықты бойына сіңірген бала медиасауаттылықтың негізін меңгерген десек артық емес.
Ақпарат көбейген сайын оның ақиқат не жалған екенін анықтау қиындап кетті. Оған пандемия кезінде толық көз жеткіздік. Коронавирус туралы бұрмаланған ақпараттар әр отбасында талқыланды. Бұған шүбә келтірмейтініміз анық. Вакцина салған жерді магнитпен тексерген талайды көрдік, әлі көретінімізге сенімдімін. Дүниежүзілік денсаулық сақтау ұйымы қолданысқа пандемиядан қаупі кем емес «инфодемия» терминін енгізді.
Жалған ақпараттың кең тарағаны соншалық, медиа және коммуникация саласында фактчекиң бағыты пайда болды. Ол бойынша деректерді тексеріп, хабарлардың рас-өтірігі анықталады. Былтыр пандемия кезінде індетпен қатар, ақпараттық вирустың кең тарағаны соншалық, Қазақстан үкіметі арнайы stopfake.kz жобасын іске қосуға мәжбүр болды. Бұл салада жалған ақпарат мәселесінің кезек күттірмейтінін көрсетті.

Медианы тарату функциясы және оның жолдары. 
Қазақстан медиасының даму стратегиясын айқындау кезінде индустриядағы әлемдік процестерді талдау негізге алынады.
Біріншіден, ақпараттық технологиялардың қарқынды дамуы аудиторияның қалауы ғана емес, сондай-ақ саланың негізін де өзгертеді. Қазіргі күні интернет пен әлеуметтік желілердің дамуымен ақпарат БАҚ монополия болуын тоқтатты. Енді БАҚ өз функцияларын өзгерте отырып, бұқаралық ақпарат құралдарынан бұқаралық коммуникация құралдарына айналуда. Қазір БАҚ функциясы бұрынғыдай хабар тарату емес. Бүгінгі таңда кез келген азамат әлеуметтік желілер арқылы ақпарат тарата алады. БАҚ-тың міндеті - белгілі бір ақпараттың егжей-тегжейін нақтылау, сарапшылардың қатысуымен болып жатқан оқиғалардың мәнін түсіндіру және қажет болған жағдайда жоққа шығару Сонымен бірге  пандемия халықпен өзара іс-қимылдың стратегиясы мен жаңа әдістерін қайта қарау қажеттілігін жеделдеткенін айқындап бергенін айтты.

13-ДӘРІС
Бүгінгі ақпараттық қауіпсіздік мәселелері. 
Ақпараттық қауіпсіздік — мемкелеттік ақпараттық ресурстардың, сондай-ақ ақпарат саласында жеке адамның құқықтары мен қоғам мүдделері қорғалуының жай-күйі.
Ақпаратты қорғау  —  ақпараттық қауіпсіздікті қамтамасыз етуге бағытталған шаралар кешені. Тәжірибе жүзінде ақпаратты қорғау деп деректерді енгізу, сақтау, өңдеу және тасымалдау үшін қолданылатын ақпарат пен қорлардың тұтастығын, қол жеткізулік оңтайлығын және керек болса, жасырындылығын қолдауды түсінеді. Сонымен, ақпаратты қорғау — ақпараттың сыртқа кетуінің, оны ұрлаудың, жоғалтудың, рұқсатсыз жоюдың, өзгертудің, маңызына тимей түрлендірудің, рұқсатсыз көшірмесін жасаудың, бұғаттаудың алдын алу үшін жүргізілетін шаралар кешені. Қауіпсіздікті қамтамасыз ету кезін қойылатын шектеулерді қанағаттандыруға бағытталған ұйымдастырушылық, программалық және техникалық әдістер мен құралдардан тұрады.
Ақпараттық қауіпсіздік режимін қалыптастыру кешендік мәселе болып табылады. Оны шешу үшін заңнамалық, ұйымдастырушылық, программалық, техникалық шаралар қажет.
Ақпараттық қауіпсіздіктің өте маңызды 3 жайын атап кетуге болады: қол жеткізерлік (оңтайлық), тұтастық және жасырындылық.
Қол жетерлік (оңтайлық) — саналы уақыт ішінде керекті ақпараттық қызмет алуға болатын мүмкіндік. Ақпараттың қол жеткізерлігі — ақпараттың, техникалық құралдардың және өңдеу технологияларының ақпаратқа кедергісіз (бөгетсіз) қол жеткізуге тиісті өкілеттілігі бар субъектілердің оған қол жеткізуін қамтамасыз ететін қабілетімен сипатталатын қасиеті.
Тұтастық — ақпараттың бұзудан және заңсыз өзгертуден қорғанылуы. Ақпарат тұтастығы деп ақпарат кездейсоқ немесе әдейі бұрмаланған (бұзылған) кезде есептеу техника құралдарының немесе
14-ДӘРІС
Елдегі медиакоммуникация келешегі туралы. 
Масс-медиа және бұқаралық коммуникация саласының қолданыс аясы күн өткен сайын қанатын жайып, дамып келеді. Бүгінгі таңда кез келген салада оның араласпайтын не қолданылмайтын саласы жоқ.
БАҚ дегеніміз, яғни бұқаралық ақпарат құралдары – бұл арнайы техникалық құралдардың көмегімен, кез келген тұлғаларға әртүрлі мәліметтерді ашық жариялауға арналған әлеуметтік мекемелер. Жалпы билік институтында БАҚ-тың тура мағынасындағы рөлі болмағанымен, оның саяси процестегі орнын асыра бағалау мүмкін емес. Қазіргі кезде электронды ақпарат құралдарының пайда болуымен бұл әлеуметтік институт бүгінгі қоғамның, саяси биліктік қатынастардың барлық қырларын түбірімен түрлендіріп жібереді. Наполеон: «Жауға қарсы жүздеген мың қол әскерден, төрт газеттің ойсырата соққы беру мүмкіндігі зор», - дегендей, баспасөзді төртінші билік деп те атауға болады.
Бүгінде БАҚ ағартушылық, насихаттық пен ұйымдастырушылық жұмыстарын атқарып келеді. БАҚ-тың атқаратын қызметі біркелкі емес, әркелкі. Оның ақпараттық қызметі азаматтарға, билік органдарына, қоғамға аса маңызды оқиғалар мен процесстер жайлы мағлұматтарды таратудан тұрады. Ал БАҚ-тың әлеуметтендіруші қызметі адамдардың әлеуметтік ережелер мен құндылықтарды сіңіріп, мінез-құлықтарын қалыптастыруға септігін тигізді. Осыған орай, «Масс-медианың қоғамға қандай әсері тиеді?» деген сұрақ туындауы мүмкін. Дегенмен, масс-медиа халыққа ең қол жетімді құрал. Сондықтан да, біріншіден, оның мемлекеттік тілді дамытудағы рөлі өте жоғары. Екіншіден, халықтың ақпарат алу және оны талдау мүмкіндігі молайды. Сонымен қатар, БАҚ-тың қоғамға тигізетін әсерін зерттеген америкалық зерттеуші Г. Лассуэльді атап өту артық болмас деп ойлаймын.



	
	 



	




	

	 



	
	 



	
	 



	

	 



